
ilber Ortayl, Osmanli’yi yeniden kesfetmek. Istanbul: Timas yayinlari
(28. izdanje), 2009, 189 str.

Autor ovog djela jedan je od najuglednijih zivih historicara Osmanskog car-
stva u svjetskim akademskim krugovima. Tu ¢injenicu potvrduju i njegovi nastupi u
svojstvu predavaca iz spomenute oblasti na mnogim univerzitetima, od Beca i Pari-
za preko Oksforda i Kembridza do Tunisa i Princetona. Trenutno je direktor Muzeja
“Palate Topkapija” u Istanbulu.

Na samom pocetku 21. stoljeca, kada je obiljezena 700. godisnjica od pocetaka
osmanske povijesti, prvenstveno turska javnost osjetila je potrebu za dubljim upoza-
vanjem sa svojom prosloscu, §to iz znanih politi¢kih razloga nije bilo moguce postici
u zadovoljavajucoj mjeri u posljednjih 80-ak godina. Tragom te potrebe, u posljed-
njih pet godina Ortayli je publikovao nekoliko djela koja imaju za cilj rekonstruirati
povijest Osmanske drzave u svjetlu novih saznanja, te autorovih osobnih komenta-
ra i tumacenja na osnovu istih uz namjeru da se osmanska povijest prikaze koliko je
moguce objektivno, a iz nauke eliminiraju brojne predrasude i iskrivljenja koja nisu
mimoisla Osmanlije. Pred nama je jedna od takvih knjiga, koja je prvi put publikova-
na 2006. godine. Medutim, prosle godine dozivjela je cak 28. izdanje. Upravo ta ¢i-
njenica mnogo govori o ovom radu. Djelo “Osmanii’yi yeniden kegfetmek” obuhva-
ta nekoliko predavanja, govora i razgovora o razli¢itim temama iz povijesti Osman-
ske drzave koja je autor odrzao posredstvom razli¢itih medija. Knjiga se sastoji od
dvadeset i jednog poglavlja, koja ne prelaze deset stranica teksta. lako nije dat nauc-
ni aparat, autor je to nadomjestio u samom tekstu pozivajuci se na odredene izvore
ili literaturu, te raspravljajuci sa istima.

U prvom poglavlju, nakon predgovora, pod naslovom Inspiracije iz proslosti
Istanbula autor isti¢e jedan detalj koji kazuje mnogo o osmanskom poimanju drza-
ve, ali i o odnosu prema zate¢enim sistemima u tom periodu. Naime, ¢itajuéi zva-
ni¢ne osmanske dokumente iz bilo kojeg perioda, autor zakljucuje da su Osmanlije
Istanbul imenovale onako kako su ga i zatekle 1453, tj. Konstantiniyye. To im nije
predstavljalo nikakav teret. Naprotiv! Pored tog imena, Ortayl1 konstatuje kako Ista-
nbul ima jo$ mnogo historijskih imena (Stinpoli, Novi Rim, Carigrad, Islambol i
dr.), te ih ukratko obrazlaze. Nadalje, autor analizira historijsku kosmopolitsku ulo-
gu grada Istanbula od njegovog osnutka, spominju¢i demografske prilike glavnog

grada Carstva i zvani¢ne protokole na dvoru, zakljuCujuéi: “Imperija je bila svjetska,
a Istanbul je bio glavni grad te svjetske imperije.” (str. 14.) Na kraju ovog poglavlja
Ortayli, uz odredene kritike u pogledu odnosa prema gradu, apelira na o¢uvanje kul-
turno-historijske bastine Istanbula, §to se odnosi na danasnje generacije.

U drugom poglavlju pod naslovom Mimar Sinan Citamo crtice iz vremena sul-
tana Sulejmana Zakonodavca (1520-1566), kada nastupa era centralizacije Carstva
u svakom pogledu. Na urbanisticko-arhitektonskom planu ta era je vidljiva kroz dje-
la Mimara Sinana. Autor objas$njava nacin na koji je Mimar Sinan, “Osmanlija i
osmanski arhitekta” (str. 21.), uspio na tri kontinenta ostaviti tragove koji ¢e svakom
posmatracu biti prepoznatljivi na prvi pogled. Rije¢ je o Inzinjerskoj Skoli Sinana
koja je opsluzivala cijelo Carstvo.

Devsirma kod Osmanlija naslov je tre¢eg poglavlja ovog rada. Konstatuju-
¢i kako je devSirma jedan od fenomena koji najviSe zaokuplja paznju istrazivaca
osmanske povijesti, autor smireno i argumentirano izlaze svoje nalaze o spomenu-
tom problemu. Jo§ jednom razbija pogresnu predstavu u nauci kako muslimani nisu
prikupljani devSirmom. Dalje opisuje nacin na koji je tekla devSirma. Opovrgava
mnoga pogresna tumacenja u tom pogledu, prvenstveno balkanskih historicara, ali i
nekih romanopisaca poput Ive Andrica. “Nisu se kupila djeca od 3-5 godina i nosila
u sepetima kao §to je to opisao Ivo Andri¢ u svom jako lijepom i djelotvornom roma-
nu “Na Drini ¢uprija”(...) Jer djeca u toj dobi jos nisu savladala neke bolesti (ospice,
difterija). Nece se valjda drzava s time nositi” (str. 29.), polemizira Ortayli. Poneg-
dje, tj. u mjestima bez perspektive (Kavkaz, gudure i planine oko Albanije i sl.) po-
ziv u devSirmu se jedva ¢ekao. Samo pazljivo probrani bili su dio adzemijskog kor-
pusa, a medu njima samo najbolji su mogli biti dijelom Unutrasnje dvorske sluzbe
(Enderun) i onoga $to se zove Osmanska dvorska civilizacija. “DevSirma je bila na-
¢in zivota”, zakljucuje autor.

Cetvrto poglavlje nosi naziv Institucija porodice kod Osmanlija. Pod pojmom
“porodica” kod Osmanlija, podrazumijevajuci pripadnike svih religija, autor govo-
ri o patrijarhalnom uredenju porodice, pri cemu su otac i sinovi porezni obveznici.
Analiziraju¢i polozaj Zene u osmanskoj porodici svih konfesija i naroda, autor za-
kljucuje kako je zena bila “u drugom redu”, ali pri tome odbacuje predrasude o za-
tvaranju i izolaciji Zene medu Cetiri zida. Mahala je predstavljala osnovni zivotni
ambijent osmanske porodice. Jednu od zanimljivih opservacija koju nam autor ka-
zuje u vezi sa porodicom jeste i njena uloga utocista ili zastitnika od mnogih nedaca
kao $to je npr. nezaposlenost: “Nezaposlenost jeste losa stvar; ali razlog zbog kojeg
ta ¢injenica kod nas nije toliko katastrofalna i pogubna kao na Zapadu jeste porodi-
ca sa svojom ulogom utocista i zastitnika.” (str. 41-42.) Ovo poglavlje autor zaklju-
¢uje iznose¢i komentare o promjeni shvatanja porodice od 19. stolje¢a, kada se kla-
si¢na osmanska porodica koja podrazumijeva zajednicki Zivot tri generacije pretva-
ra u najuzu porodicu koju znamo danas (otac, majka i djeca).

Peto poglavlje nosi naslov Visoka Porta. U ovom poglavlju ¢itamo o samom
zna&enju pojma Bab-1 Ali, 0 nekoliko momenata iz prolosti ove ustanove, te 0 ono-
me §to je obuhvatala Visoka Porta kao institucija drzave. U nastavku poglavlja, au-
tor iznosi korisne podatke o politicko-upravnoj instituciji Divan-i Himayun (Sultan-
ski divan).

Sesto poglavlje Barok u Istanbulu otkriva nam fenomen sli¢an evropskom ba-
roku koji se javlja u osmanskoj arhitekturi 18. stoljec¢a. To ¢e neki istrazivaci nazva-
ti osmanski barok. Medutim, iznosi podatke i o utjecaju iranske likovne umjetnosti
na podrucje Istanbula u 18. stoljecu. Upravo su takve pojave na umjetnickom planu
povezane sa odredenim socijalnim promjenama koje su zahvatile osmansko drustvo
od 18. stoljeéa. Ilber Ortayli te promjene naziva “baroknim stilom Zivota” (str. 58.)
To je, ustvari, doba tulipana (Lale Devri), kako ga je nazvao historicar Ahmet Re-
fik. Ono je oznacilo “kulturnu kupoprodaju izmedu turske i zapadno-evropske civi-
lizacije.” (str. 60.)

Sedmo i osmo poglavlje nosi naslov Fatih sultan Mehmedu 1 Fatihu i fethu. Au-
tor u kratkim crtama prikazuje opsadu Konstantinopolisa 1453, markirajuci ulogu
vojne superiornosti Osmanlija u tom periodu, da bi se zadrzao na jednom detalju, a
to je razlika izmedu naziva Bizant i Isto¢ni Rim, koji se upotrebljavaju za taj grad.
Ovaj drugi naziv je povijesno precizniji. Pacificiranjem anadolskih bejluka, prido-
bijanjem Krima, te osvajanjem Albanije i Bosne, Osmanlije postaju “arbiter mun-
di” (str. 71.) ili svjetski sudac i svjetska sila. Uloga sultana u svemu tome bila je ve-
lika, jer je “Fatih veliki vladar, veliki politi¢ar i mecena na kulturnom planu”. (str.
72.) Osim toga “Fatih je istocnjak bez kompleksa prema Zapadu” (str. 74.), zaklju-
cuje Ortayl1.

Deveto poglavlje naslovljeno sa Osmanska kuhinja donosi nam vrijedna sazna-
nja o pojmu osmanske kuhinje. Medu nezaobilaznim artiklima kuhinje bili su masli-
novo ulje, tursija (kiselo voce ili povrée), baklava, pekmez i sli¢no. Evidentan je uza-
jamni utjecaj razlicitih regiona u sastavu Carstva kada je u pitanju kuhinja. Kritizira-
juci bijeg savremenog ¢ovjeka od dragocjenosti kulinarstva, autor istice: “Napraviti
dobro jelo simbolizira kulturu. Dobar kuhar pohvaljeniji je od bilo kojeg intelektual-
ca.” (str. 80.) U nastavku ¢itamo o nacinima na koji su se snabdijevali hranom veliki
gradovi poput Istanbula, te problemima koji su se javljali u vezi s tim. Spominje se i
nedostatak zitarica, od ¢ega su patili mnogi turski gradovi 19. stoljeca.

U desetom poglavlju pod nazivom Osmanski putopisi autor prezentira ¢injenicu
da se najstariji sistematski i neprekidni izvjestaji o Turskoj javljaju od 1135. godine
i danas su pohranjeni u jos uvijek nedovoljno istrazenim arhivima Vatikana. Spomi-
nju se prvi evropski putopisci po Osmanskom carstvu — De la Brokijer i Hans Schil-
tberger. Vrhunac evropocentrizma prepoznat ¢emo u opisima Istoka od Jeana Char-
dina iz 17. stoljeca. Isto Citamo i kod Jeana Baptiste Taverniera. Interesantni su opi-
si i fanati¢nog protestanta Salomona Schweiggera. Nakon §to spominje znacaj Puto-

pisa Evlije Celebije, te jos nekoliko drugih domacih i stranih, autor objasnjava vaz-
nost uvida u ovu vrstu izvora za razumijevanje osmanske civilizacije. U nastavku ja-
sno odvaja putopise 19. stoljeca, posebno one evropske, koji nisu oslobodeni mno-
gih predrasuda prema Osmanlijama.

Jedanaesto poglavlje glasi: Osmanske palate — “Palata Topkapija”. Nakon
Beckog kongresa 1815. godine, kada su sluzbeni protokoli velikih drzava dozivje-
li izmjene, Osmanlije su se nasle u nezavidnom polozaju jer Topkapija viSe nije mo-
gla pratiti te standarde. Osmanlije viSe nisu mogle i¢i u korak sa ostalim evropskim
drzavama ni u tom segmentu. Autor se zaustavlja na pojasnjenju povijesnog znacaja
Topkapije za Osmansko carstvo zakljucujuci: “Topkapija je do 19. stolje¢a bila dom
Carstva.” (str. 96).

Dvanaesto poglavlje Ulemanske cetvrti u Istanbulu otkriva nam mjesta koja su
licila gnijezdima znanja u Istanbulu. Njih su predvodile istanbulske cetvrti Fatih i
Sulejmanija. Citaocu ¢e i u ovom poglavlju upasti u oéi rijeéi kritike upuéene svima
onima koji nisu imali niti imaju sluha za ouvanje i njegovanje kulturno-historijskog
blaga koje ima Istanbul. “Dolazi vrijeme kada ¢emo to cuvati, jer nismo mi toliko
bogati da bismo mogli ignorirati takvo blago” (str. 108.), zavrsne su kritike autora.

Slijede naredna tri poglavlja pod nazivima: Osmanski sultani, Osmanski namje-
snici 1 Osmanski kadija. Uz opasku da Ortayl1 ispusta opisati i duhovnu stranu Zivota
sultana, on vrlo precizno i odabrano sublimira sve one osobine i vjestine koje su ka-
rakterisale odredene sultane tokom njihove vladavine. Kako Ilber Ortayli najveéi dio
rada sagledava kroz prizmu Istanbula, tako je, i govore¢i o osmanskim paSama u po-
gledu urbanistickog doprinosa na strani 119, konstatirao kako je Istanbul “grad paSa”
(pasalar sehri). Nakon $to navodi jedan op¢i presjek institucije klasi¢nog osmanskog
namjesnika, autor zavrSava sa “moderniziranim paSama’ koji imaju iskustvo Prvog
svjetskog rata. Analizirajuc¢i osmanskog kadiju, s pravom zakljucuje da je rijec o vrlo
vaznom organu drzave sa Sirokim ovlastima. On je pravni sudija, notar, inspektor za
vakufe i gradonacelnik istovremeno (str. 127). Autor dalje pojasnjava nacin na koji
se moglo postati kadijom u Carstvu, zatim pojmove mazuliyeta i mevleviyeta. Insti-
tucija tuzioca i advokata je nesto $to se javlja u 19. stoljecu. lako je i ustanova kadije
dozivjela jak udarac u 19. stoljecu, ipak je ostala stub Carstva do kraja.

Sesnaesto poglavlje opisuje Sultanski divan. Nalazimo podatke o tome §ta je
on predstavljao, ko ga je sacinjavao, kada bi zasjedao, koje su teme bile na dnevnom
redu, do kada je funkcionirao i sli¢no.

Da ovo djelo ima elemenata turistickog vodica, u smislu da moze biti od kori-
sti i turistima Istanbula, potvrduje nam sedamnaesto poglavlje Sultanahmet, u kojem
autor vrlo precizno 1 slikovito kazuje o poznatom trgu (koji se do sultana Ahmeda I
zvao Hippodrom ili At Meydan) u Istanbulu, a koji on naziva “pocetnom tackom svi-
jeta.” (str. 145.) Na njemu se nalaze ostaci ne samo osmanske ve¢ i ranijih svjetskih
civilizacija. Citamo i o nekim kontroverzama kroz vrijeme vezanim za ovaj trg. {lber

Ortayli podrzava ocuvanje historijske vrijednosti i ovog mjesta, protiveci se neraci-
onalnoj “betonizaciji”.

U osamnaestom poglavlju Nazavisne pokrajine u upravnoj organizaciji Osman-
ske drzave autor ukazuje na manjak stru¢nih radova koji analiziraju segment histo-
rije Osmanske drzave koji je u naslovu ovog poglavlja. Fokus je na tzv. drugoj ka-
tegoriji ejaleta, koji su imali jedan vid autonomije ili polunezavisnosti u okviru Car-
stva. Ovdje je rije¢ o Krimskom hanatu, Erdelju, Vlaskoj, Bogdanu (Moldaviji), Du-
brovniku, te Hidzazu i Egiptu.

Devetnaesto poglavlje nosi naslov Drevni ostaci. Autor isti¢e arheolosko bogat-
stvo Turske staro 8000 godina prije nove ere. Danasnja Turska je povijesno stjeciste
civilizacija, €iji se tragovi svakim danom otkrivaju. Autor se ovdje osvrce i na pita-
nje “muzejske mafije” i probleme oCuvanja civilizacijskog blaga opcenito u svijetu.
Zanimljiv je podatak o tome kako je “Izrael zastitio svoje historijsko blago ucinivsi
arheologiju nacionalnim sportom.” (str. 165.)

Pretposljednje poglavlje govori o Unutrasnjoj dvorskoj sluzbi. Doista ¢e ovo
poglavlje ostaviti lijep dojam na svakog Citaoca koji se Zeli upoznati sa “Skolom Im-
perije” (str. 176.), koja je regrutovala osobe koje su kroz vijekove nosile Osmansko
carstvo na svojim ple¢ima.

Na kraju ove vrijedne i zanimljive pric¢e o crticama iz osmanske povijesti autor
pise o Osmanskom carstvu kao Posljednjoj rimskoj imperiji, pri tome donose¢i vrlo
zanimljiva razmisljanja o pojmovima “povijesne imperije” i “modernog imperija-
lizma”. Naime, “nasi preci su termin Roma (Rim) shvatali kao svjetsku imperiju, tj.
politicki ideal i misiju koju treba postici (...) Stoga je trebalo osvojiti Istanbul, novi
Rim, prestolnicu Rimske imperije, i to su ostvarili.” (str. 182-183.)

Autor zakljucuje kako je osmanska povijest turska povijest ili povijest turske dr-
zave. Istovremeno, ona je i zajednicka povijest preko deset naroda sa njihovim je-
zicima i vjerama, koji danas zive u viSe od dvadeset nezavisnih drzava. Zadnje re-
¢enice knjige autor je posvetio problemu izvora za osmansku povijest iz najranijeg
perioda, perioda nastanka Osmanske drzave. Na kraju napominjem da je prosle go-
dine (novembar, 2009) izdavacka ku¢a Connectum publicirala prijevod ovog djela
na nas$ jezik, koji je nacinio Salmir Kaplan, pod naslovom Drukcije razumijevanje
Osmanlija m

Sedad Beslija

